Supliches – 2a Domënia de Pasca Bbb
Te nosta comunité cristiana orunse se tigní toch
pro l’insegnamënt di apostui, pro la uniun inanter nos
pro la mësa dl pan y dla parora y pro la oraziun.
Porchël periunse le Signur dla Dlijia:
Al’invocaziun: „Signur, Dî fedel“  respognunse „tüa misericordia döra por dagnora.“
1) Passan por portes stlütes, é Gejú gnü amesa sü apostui ite. 
Lasci sintí al papa, ai vëschi, ai proi y a düc sü colauradus y sües colauradësses 
tüa presënza, ch’ai incündes cun ligrëza y coraje tüa ressoreziun.
(chît) Signur, Dî fedel,  – tüa misericordia döra por dagnora.
2) Gejú ti á mostré ai discepui sües mans y so costá y ti á audé la pesc.
Dëida i cristians te döt le monn da operé por la pesc danter i popui. 
(chît) Signur, Dî fedel,  – tüa misericordia döra por dagnora.
3) Gejú ti á dit a sü discepui: Sciöche le Pere m’á mené me, insciö ves mëni iö os.
Dëideme da capí cal che é mi compit concret te mia vita da cristian/a.
(chît) Signur, Dî fedel,  – tüa misericordia döra por dagnora.
4) Gejú ti á dit a sü discepui: Ciafede le Spirit Sant!

Lascia operé te nos la forza de to Spirit che pó datrai ince nes scacagné. 

(chît) Signur, Dî fedel,  – tüa misericordia döra por dagnora.
5) Gejú ti á dit a sü discepui: A chi che os ti lascëis do i piciá, ti esi lasciá do. 
Dëidesse da pordené, ch’al pois nasce te nüsc raporc indô val’ de bun y de nü.
(chît) Signur, Dî fedel,  – tüa misericordia döra por dagnora.
6) Gejú ti á dit a Tomesc: Ne sté a ester descredënt, mo credënt.
No se lascé tl dübe sura la vita eterna, y dái la beatitú a nüsc defunc che á cherdü.
(chît) Signur, Dî fedel,  – tüa misericordia döra por dagnora.
Signur, nosc Dî, i oressun deventé na comunité credënta che te plej. 
Ejaudësc nosta oraziun tres to Fi Gejú Crist, che é ressorí da mort, sëgn y por döta l’eternité.
Amen. 
ACLAMAZIUNS POR LE KYRIE:
Signur Gejú Crist, tö vëgnes danter nos ite, ince sc'i un les portes stlütes 






Kyrie eleison
Signur Gejú Crist, tö nes aodes la pesc amesa nostes tenjiuns y nostes tëmes 






Christe eleison
Signur Gejú Crist, tö nes scinches to Spirit Sant 






Kyrie eleison
